
I.Ўқув  фанининг долзарблиги ва олий касбий таълимдаги ўрни
Ушбу фан дастури Ўзбекистон Республикаси Давлат таълим стандарти ва бакалавриат таълим йўналиши малака талабларига асосланган ҳолда тузилган. Ушбу дастур асосида замонавий педагогик технологияларни ўқитиш жараёнида қўллаган ҳолда, талабани назарий маълумотидан бошланғич амалий кўникмаларни фантомларда бажаришга ўргатиб ва орттирилган кўникмаларни замонавий тиббий технологиялар орқали амалиёт билан  уйғунлаштирилган ҳолда мустақил равишда қўллашга имкон яратади. Дастурнинг мақсад ва вазифаларининг ечими якунида талаба горизонтал ва вертикал интеграция жараёнларида олган билим ва кўникмаларини уйғунлаштириб, етук, рақабобардош, мустақил фикрлаш қобилиятига эга бўлган умумий амалиёт шифокори бўлиб шаклланади.
Мазкур фан ўқув режадаги физика, анатомия, тиббий биология, тиббий кимё, биологик кимё, нормал ва патологик физиология, микробиология, биофизика, ички касалликлар фанлардан ўзлаштирилган билимларга асосланади. 
“Гигиена. Тиббий экология” - инсон  организмига таъсир этувчи экологик омилларнинг таъсирини ўрганиб, олинган натижалар асосида аҳоли учун энг мувофиқ яшаш, ўқиш, меҳнат қилиш, даволаниш шароитларига, овқатланиш тартибига, сув таъминоти, турар-жойлар билан таъминлашга доир гигиеник масалаларини ишлаб чиқади. Бўлажак умумий амалиёт шифокорини гигиенага доир билимларига асосланган ҳолда аҳоли ўртасида санитар билимдонликни ошириш бўйича ҳал қилинадиган тадбирларни бажаришга, экологик омилларни инобатга олиб аҳоли ўртасида соғлом турмуш тарзига доир тушунчаларни шакллантиришга йўналтиради, касалликларни олдини олишда профилактика тадбирларни ташкиллаштириш учун клиник фанларга замин яратади.
II. Ўқув фанининг мақсади ва вазифалари

 “Гигиена. Тиббий экология” фанини ўқитишдан мақсад – бўлажак умумий амалиёт шифокорларида гигиеник фикрлаш қобилиятини шакллантириш, гигиеник билимларнинг назарий асосларини, гигиена ва тиббий экологиядаги асосий тушунчалар ва категорияларини, инсон организмига атроф муҳит ва меҳнат шароитларининг ўзига хос таъсири хақидаги тушунчаларни бериш, фанга тааллуқли бўлган назарий ва амалий билимларни ўзлаштирилишини таъминлаш ва улар онгида аҳолининг саломатлик ҳолатини юқори даражада бўлиши ва саломатлигини таъминлаш тушунчаларини шакллантириш ҳамда уларни амалда татбиқ этиш кўникмасини ҳосил қилишни ўргатиш, касалликларни юзага келишида атроф муҳит омилларидан ижтимоий-гигиеник омиллар ва маҳаллий табиий иқлим шароитларини инобатга олган ҳолда  инсонни ўраб турган ташқи муҳитнинг энг мувофиқ шароитларидан даволаш ва соғломлаштириш мақсадида фойдаланишни ўргатиш.
Фаннинг вазифаси:

– Гигиена. Тиббий экология фани, мақсади ва вазифалари ҳақида тушунча бериш;

-талабаларнинг назарий маълумотидан бошланғич амалий кўникмаларни  бажариш даражасига қадамма-қадам ўргатиш;

- замонавий педагогик технологияларни дарс жараёнига тадбиқ этиб, мантиқий фикрлаш ва билимини сақлаш даражасини ошириш;

- замонавий текшириш усуллари ҳақида тушунча бериш;

- Гигиена. Тиббий экология фанининг асослари, инсон организми билан атроф муҳит ўртасидаги боғлиқлигининг асослари, гигиеник регламентлаштириш принциплари;
- турли шаклдаги патологияларнинг келиб чиқишида ташқи муҳитдаги омилларнинг тутган ўрни, атроф муҳитни соғломлаштириш бўйича тадбирлар ва касалликларнинг бирламчи профилактикаси билан таништириш;
- атроф муҳит омилларининг ҳолатини текшириш, уни таҳлил қилиш ва олинган натижаларни гигиена нуқтаи-назардан баҳолаш (овқатланиш гигиенаси, даволаш-профилактика муассасалари гигиенаси, меҳнат гигиенаси, болалар ва ўсмирлар гигиенаси, радиацион ва ҳарбий гигиена соҳасида) ни ўргатиш;
· соғлом турмуш тарзини тарғибот қилишни;
· талабанинг мантиқий фикрлаш қобилиятини ўстиришга қаратилган стандартга мос амалий кўникмаларни ассистент-талаба, талаба-фантом услубида автоматизм даражасига етказиш. 
Фан бўйича талабаларнинг билим, кўникма ва малакаларга қуйидаги талаблар қўйилади.

Талаба:
- фаннинг мақсади ва вазифалари;

        - даволаш соҳасидаги врачнинг турли касалликларни олдини олишдаги вазифаларини;

 - атроф муҳит билан одам организми ўртасидаги ўзаро боғлиқликни, атроф муҳит омилларининг организмга таъсир этиш хусусиятларини, ижтимоий-гигиеник омилларни, инсон саломатлиги, экология, экопатологиялар ва бошқа патологияларнинг энг муҳим шаклларини юзага келишидаги атроф муҳит омилларининг тутган ўрни ҳақидаги тасаввурга эга бўлиши;
Булар билан бир қаторда бакалавр:

 - инсон экологиясининг тиббиётга доир замонавий томонларини, муаммоларини;

- энг кўп тарқалган касаллик шаклларининг бирламчи, иккиламчи ва учламчи профилактикаси асосларини, ҳамда соғлом турмуш тарзининг асосларини;

- одам организмига турли хилдаги ижтимоий-гигиеник омилларнинг (овқатланиш, меҳнат, турмуш, ўқиш ва тарбиялаш шароитлари ва б.қ.) таъсири билан боғлиқ ҳолда уларнинг умумий гигиеник таърифлари ва соғломлаштириш тадбирларининг асосларини;

 
- даволаш-профилактика муассасаларига бўлган гигиеник талабларни билиши ва улардан фойдалана олиши;
· овқатланишнинг адекватлигини баҳолаш;
· касалхона хоналарининг микроиқлимни ўрганиш ва баҳолаш;
· касалхона хоналари ҳавосининг антропоген кимёвий ифлосланганлигини текшириш ва баҳолаш (карбонат ангдрид гази мисолида);
· касалхона хоналарининг табиий ва сунъий ёритилганлик ҳолатини баҳолаш;
· ичимлик сувининг зарарсизлантирилиш сифатини текшириш ва баҳолаш;

· аҳоли ўртасида соғлом турмуш тарзини шакллантириш масалалари бўйича  ишларни ўтказишни;

· дпм ларда даволовчи-ҳимояловчи ва санитар ва эпидемиологик      тадбирларни таъминлаш учун шароитларни баҳолаш;
· болалар ва ўсмирларнинг жисмоний ривожланишини баҳолаш (регрессия шкаласи, комплекс усули, центил шкаласи бўйича);
· касалликларнинг бирламчи ва иккиламчи профилактикаси бўйича тавсиялар беришни;

· даволаш-профилактика муассасаларида тиббий ходимларнинг саломатлигини таъминловчи меҳнат шароитларини ташкил қилиш амалий кўникмаларига эга бўлиши керак.
III.Асосий назарий қисм (маъруза машғулотлари)
Фаннинг назарий машғулотлари мазмуни
1 - мавзу: Замонавий гигиена ва тиббий экология, уларнинг тиббиётдаги ўрни

Гигиенанинг предмети ва вазифалари. Экология ва тиббий экология хақида тушунча. Тиббий таълим тизимида гигиена ва тиббий экология фанининг ўрни. "Аҳоли саломатлиги" тушунчаси, аҳоли саломатлиги кўрсаткичларининг яшаш ва турмуш шароитларига боғлиқлиги. Атроф муҳит ташқи омиллар хақида тушунча. Гигиенада қўлланадиган текшириш усуллари. Гигиеник меъёрлаштириш ва регламентлаштиришнинг асослари. Даволаш соҳасидаги врач фаолиятида гигиенанинг аҳамияти.

2 - мавзу: Овқатланиш ва саломатлик
Овқатланишнинг саломатлик омили эканлиги. Овқатланишнинг ижтимоий-гигиеник муаммо эканлиги. Аҳоли саломатлиги учун овқатланишнинг аҳамияти. Оқилона овқатланиш тушунчаси ва унга бўлган гигиеник талаблар, овқатланишнинг физиологик меъёрлари. Асосий озиқ моддаларнинг манбалари ва истеъмолнинг гигиеник меъёрлари. Алиментар касалликлар ҳақида тушунча, уларнинг таснифи. Аҳоли овқатланишида экологик муаммолар. Овқатдан заҳарланишлар ва уларнинг таснифи. Овқатдан заҳарланишнинг муҳим шаклларини келиб чиқишини олдини олиш. Беморларни парҳез овқатлантиришнинг гигиеник асослари. Ўзбекистон Республикаси аҳолисининг ҳозирги замондаги овқатланиш ҳолатининг тавсифи. Алиментар-боғлиқ касалликлар ва бизнинг республикамизда долзарб ҳолатлар. Алиментар танқисликнинг клиник кўринишлари. Аҳолининг овқатланишини биологик фаол моддалар билан мақсадли бойитиш масалалари.


    Замонавий экологик шароитларда овқатланишни рационаллаштириш имконияти. Аҳолининг овқатланишини рационаллаштиришда УАШ вазифалари.

3 – мавзу: Даволаш-профилактика муассасалари гигиенасининг умумий асослари
Даволаш-профилактика муассасалари қурилишининг гигиеник асослари (амбулатория-поликлиника муассасалари). ЎзРда ДПМнинг моддий-техник базасининг ҳолати ва уни яхшилаш бўйича бугунги кундаги вазифалар. ДПМлар қурилишининг замонавий муаммолари. Даволовчи-ҳимояловчи тартиб ҳақида тушунча, унинг даволаш-профилактика муассасаларини ободонлаштирил​ган​лиги билан боғлиқлиги. СанҚваМ 0292-11 бўйича ЎзРда ДПМни режалаштириш ва лойиҳалаш​тириш регламентлари ва гигиеник асослари. ДПМларни режалаштиришга бўлган умумий гигиеник талаблар. ДПМларни коммунал нуқтаи-назардан жиҳозланиши (сув таъминоти, канализация, ёритилиши, шамоллатилиши, чиқиндилардан тозалаш). Беморларни овқатлантиришни ташкил килиш.   Касалхона ичи инфекциялари ва уларни олдини олиш тадбирлари. Касалхона ичи инфекцияси ҳақида тушунча ва уни олдини олиш чоралари. Жарроҳлик, юқумли касалликлар ва туғруқхона бўлимларига бўлган асосий гигиеник талаблар. ДПМ ларида ионлантирувчи нурланиш манбаларидан фойдаланишнинг гигиеник жиҳатлари. ДПМда ионлантирувчи нурланиш манбаларидан фойдаланиш: ионлантирувчи нурланишларга қисқача физикавий таъриф, уларнинг биологик таъсири; ДПМларда фойдаланиладиган ионлантирувчи нурланиш манбаларининг турлари. Ташқи ва ички нурланиш тушунчаси; ионлантирувчи нурланиш манбаларидан фойдаланилганда ходимлар ва пациентларни нурланишдан ҳимоя қилишга доир тадбирлар. Ионлантирувчи нурланиш манбаларининг доза ва активлигининг ўлчов бирликлари. Санитар-дозиметрик назорат ҳақида тушунча.

4 – мавзу: Ҳаво муҳити ва қуёш радиациясининг гигиеник тавсифи ва

экологик аҳамияти 
Ҳаво муҳитига гигиеник таъриф. Қуёш радиациясининг гигиеник аҳамияти. Ҳаво муҳитининг физикавий хоссалари (ҳарорат, намлик, ҳаво ҳаракатининг тезлиги ва йўналиши, унинг атмосфера босими ва электр ҳолати)ни биологик ва умумсанитар аҳамияти, организмга номувофиқ таъсир этиш эҳтимоли, олдини олиш тадбирлари. Ҳаво муҳитининг кимёвий таркиби, табиий кимёвий таркибидаги айрим қисмларининг физиологик ва санитар аҳамияти. Ҳаво муҳитининг биологик хоссалари ва аэроген инфекциялар ҳақида тушунча. Ҳаво муҳитининг ифлосланишининг экологик аҳамияти.

Қуёш радиацияси ҳақида тушунча ва унинг таркибидаги инфрақизил, ультрабинафша, кўринувчи нурларининг гигиеник аҳамияти. Касалхона ичи инфекцияларини келиб чиқишида ҳаво муҳитининг бактериологик ифлосланганлигининг аҳамияти. Қуёш радиациясининг оптик қисмига гигиеник таъриф. Иқлим ва об-ҳавонинг гигиеник аҳамияти. 
5 – мавзу: Сув саломатлик омили 

Сувнинг физиологик, гигиеник ва эпидемиологик аҳамияти. ЎзРси аҳолисини сув билан таъминлашдаги энг муҳим муаммолар, маҳаллий ва марказлашган сув таъминоти ҳақида тушунча. Республика ҳудудидаги сув манбаларига гигиеник таърифлар. Сув таъминоти манбаларига бўлган умумий гигиеник талаблар. Сув манбаларининг санитар ҳимоя минтақаларини ташкил қилиш. Санитар ҳимоя зонаси (СҲЗ) ҳақида тушунча. ЎзРда сув истеъмоли меъёрлари. 951-2000 Давлат Стандарти ҳақида тушунча. ДавСт- 950-2011 га мувофиқ ичимлик сувининг сифатига бўлган талаблар. Ичимлик сувининг сифатини яхшилаш усулларига умумий таъриф. Ичимлик сувининг сифатини яхшилашдаги замонавий усуллар ҳақида тушунча, сувни тиниқлаштириш ва зарарсизлантириш (усуллари, воситалари, ишлов бериш тартиби ва унинг гигиеник назорати). 
6 – мавзу: Тупроқ гигиенаси. Тиббий экологиянинг замонавий муаммолари
Тупроқнинг атроф муҳит омили эканлиги, унинг гигиеник таърифи. Тупроқнинг ифлосланиши ва ўз-ўзидан тозаланиши, тупроқнинг бактериал ва гельминтлар билан ифлосланишининг аҳамияти. Тупроқнинг биогеокимёвий аҳамияти, биогеокимёвий ҳудудлар ва вилоятлар ҳақида тушунча, ЎзР ҳудуди биогеокимёвий фони ва асосий эндемик касалликлар (эндемик бўқоқ ва йодга доир танқисликнинг умумий муаммолари, кариес, флюороз), бу касалликларни олдини олиш тадбирлари. Тупроқ ҳосил килувчи омиллар, тупроқ турлари, тупроқнинг физик-механик хоссаларининг аҳамияти. 
Тиббий экология ҳақида тушунча. Инсонларнинг ҳозирги замондаги яшаш муҳитини шаклланиши учун илмий-техника тараққиёти ва ижтимоий-иқтисодий шароитларнинг аҳамияти. Атроф муҳитнинг ифлосланиши илмий-техника тараққиётининг асосий негатив оқибати эканлиги. Ифлосланиш турлари ва уларнинг шаҳар ҳамда қишлоқ аҳоли яшаш жойларидаги асосий манбалари. Зарарли омилларнинг биосферада бўлиши ва оқибатининг умумий қонуниятлари, биологик занжирлар ҳақида тушунча. Замонавий шаҳарларда гигиеник ва экологик муаммолар. Тиббий экологиянинг замонавий муаммолари. Эколого-гигиеник мониторинг ҳақида тушунча, унинг вазифалари. Атроф муҳитни ифлосланиш омилларининг тавсифи. Ксенобиотиклар ва уларнинг атроф муҳит учун аҳамияти. Ўзбекистон республикаси ҳудудларида экологик вазиятни тавсифи. Экологик хавфли минтақалар ва экологик зўриққан зоналар. “Кам жадалликдаги омиллар” тушунчаси ва аҳамияти. Экологик вазият ва экопатологиялар. Тиббий экология соҳасида асосий йўналишлар. Атроф муҳитни муҳофаза қилиш бўйича тадбирлар. 
7- мавзу: Болалар ва ўсмирлар гигиенасининг умумий асослари
Болалар ва ўсмирлар гигиенаси. Ўзбекистон аҳолиси болалар контин​генти​нинг саломатлик кўрсаткичлари. Аҳоли турмуш шароитининг болаларнинг саломатлик ҳолатини белгиловчи муҳим омил эканлиги. Уюшган болалар муассасаларига қўйиладиган гигиеник талаблар. Болаларнинг жисмо​ний ривожланиши, уларни тарбиялаш ва ўқитиш шароитларини мувофиқлаш​тириш бўйича тадбирлар ишлаб чиқишнинг асоси эканлиги. Акселерация, унинг гигиеник аҳамияти, мактабга етуклик тушунчаси. Болалар ва ўсмирларга тиббий хизмат кўрсатишнинг гигиеник асослари. Болалар муассасаларини қуриш ва жиҳозлашга бўлган гигиеник талаблар.

  8 – мавзу: Меҳнат гигиенасининг умумий асослари  ва меҳнатни муҳофаза қилиш 
Техник тараққиётнинг меҳнат шароитлари ўзгаришидаги гигиеник аҳамияти, экологик муаммолари. Меҳнат гигиенаси тушунчаси, меҳнат гигиенаси соҳасидаги замонавий муаммолар. Ишлаб чиқаришга оид зарарлар ҳақида тушунча, уларнинг таснифлари. Касб касалликлари, ЎзР учун бу муаммонинг долзарблиги. Саноат корхоналари ишчи ва хизматчиларига тиббий хизмат кўрсатишни ташкил этишнинг асослари. Руҳий физиологик омилларга гигиеник таъриф, уларнинг ишчилар организмига зарарли таъсирини олдини олиш тадбирлари.

9 – мавзу: Ишлаб чиқариш муҳитининг физик ва биологик омиллари 
ҳақида тушунча 

Ишлаб чиқариш муҳитидаги физикавий омилларга умумий таъриф: номувофиқ микроиқлим, шовқин, тебраниш (физикавий таъриф, ишчилар организмига зарарли таъсири, зарарли таъсирини олдини олиш тадбирлари). Саноат чанглари, чангларнинг таснифлари, чангга доир патологиялар ҳақида тушунча ва уларни олдини олиш тадбирлари. Ишлаб чиқариш муҳитидаги биологик омилларнинг гигиеник аҳамияти, касбга оид инфекциялар ҳақида тушунча, уларни олдини олиш тадбирлари.

10 – мавзу: Ишлаб чиқариш муҳитидаги кимёвий омиллар ва даволовчи профилактик овқатланиш ҳақида тушунча

Ишлаб чиқариш муҳитидаги кимёвий омиллар ҳақида тушунча, уларнинг гигиеник аҳамияти: организмга кириш йўллари, мумкин бўлган таъсир этиш табиати, уларнинг заҳарлилиги бўйича таснифи. Ўткир ва сурункали касбий заҳарланишлар ҳақида тушунча, уларни олдини олиш тадбирлари. Ишлаб чиқаришга доир зарарли омилларнинг махсус таъсири: аллерген, канцероген, мутаген, тератоген, эмбриотоксик; олдини олиш тадбирлари. Зарарли касбларда ишловчи ишчиларга даволовчи-профилактик овқатлар бериш ва уларга гигиеник таъриф.
ЎзР қишлоқ хўжалигида меҳнат гигиенаси асослари. Ўзбекистон Республикаси шароитида қишлоқ хўжалигидаги меҳнатнинг замонавий муаммолари, ўзига хос хусусиятлари, қишлоқ хўжалигидаги ишчи ва хизматчилар организмига таъсир кўрсатувчи номувофиқ омилларга умумий таъриф, ишчиларни соғломлаштиришга доир тадбирлар. Минерал ўғитларни қўллаш гигиенаси. Пестицидлар ҳақида тушунча, уларнинг таснифлари. Уларни қўллаганда номувофиқ таъсир этиш эҳтимоли, олдини олиш тадбирлари.
11 – мавзу: Шахсий гигиена ва соғлом турмуш тарзини шакллантиришнинг гигиеник муаммолари 

Замонавий шахсий гигиена ҳақида тушунча ва унинг соғлом турмуш тарзининг асоси эканлиги. Бадан гигиенаси, баданни чиниқтиришнинг гигиеник асослари. Кийим-бошлар ва оёқ кийимлар гигиенаси. Зарарли одатлар муаммоси, уларнинг инсон саломатлига таъсир оқибатлари. 
Психогигиена ҳақида тушунча, унинг мақсади ва вазифалари, хозирги замондаги долзарблиги. Психогигиенанинг асосий бўлимларига умумий таъриф (болалар ва ўсмирлар психогигиенаси, меҳнат психогигиенаси, оила психогигиенаси, гериатрик психогигиена). 
     Ўзбекистон республикаси аҳолисининг касалланиш тузилмасида етакчи ўринни юқумли бўлмаган касалликлар эгаллаганлиги. ЎзРда замонавий касалланиш тузилмасининг тавсифи. Шу билан боғлиқ ҳолда юқумли бўлмаган етакчи шаклдаги патологияларнинг профилактикаси жуда долзарблиги. Касалликларнинг бирламчи, иккиламчи ва учламчи профилактикаси ҳақида тушунчаларнинг тавсифи.

    Ўпка касалликлари, юрак-қон томир, қон ва қон ҳосил қилувчи аъзолар касалликлари, овқат ҳазм қилиш аъзолари касалликлари, онкологик, руҳий-асаб, буйрак ва сийдик чиқариш йўллари касалликларини профилактикасининг гигиеник асосларининг тавсифи.   

IV. Амалий машғулотлар бўйича кўрсатма ва тавсиялар
Фан бўйича машғулотлар 50% назарий (маъруза ва амалий машғулот) ва 50% амалий қисм амалий кўникмаларни бажаришдан иборат бўлган ҳолда ўтказилади. Амалий машғулотнинг назарий ва амалий қисми ўзаро боғлиқ ҳолда ўтказилади.
Амалий машғулотлар учун қуйидаги мавзулар тавсия этилади:
1.Овқатланишнинг адекватлигини текшириш ва баҳолаш. Адекват овқатланиш ҳақида тушунча. Таомнома тузиш тартиби. Кунлик рацион кўрсаткичларини ҳисоблаш ва уларни гигиеник баҳолаш. 
2.Беморларнинг овқатланишини ташкил қилиш ва  унинг гигиеник назорати Беморларни парҳезли овқатлантиришнинг аҳамияти – унинг даволовчи восита эканлиги. Беморларни овқатланишига бўлган умумий талаблар. Парҳез столларига таъриф, уларнинг хусусиятлари ва белгиланиши. Касалхона ошхонасига бўлган гигиеник талаблар, беморларни овқатлантирилиш сифатини назорат қилиш.  
3.Организмнинг витаминлар билан таъминланганлигини ўрганиш ва баҳолаш Овқатланишда витаминларнинг аҳамияти ва уларнинг манбалари. Организмнинг витаминлар билан таъминланганлигини баҳолаш усуллари. С-витаминининг пешоб орқали экскрециясини аниқлаш. Бадан териси капиллярларининг резистентлигини аниқлаш (Нестеров намунаси).
4.Овқат маҳсулотларининг сифатини гигиеник баҳолаш. Овқатланишда гўшт ва сут маҳсулотларининг аҳамияти, уларнинг озуқавий ва биологик қиймати. Консерваларнинг озуқавий ва биологик қиймати. Сут ва гўштнинг тўла сифатлилигини баҳолаш. Банкали консерваларнинг тўла сифатлилигини баҳолаш усуллари. 
5.Овқатдан заҳарланишлар ва уларни олдини олиш чоралари. Овқатдан заҳарланишлар ҳақида тушунча ва уларнинг таснифи. Микробли овқатдан заҳарланиш ва уларни олдини олиш. Микробларга таалуқли бўлмаган овқатдан заҳарланишлар ва уларни олиш чоралари. Овқатдан заҳарланиш ўчоғида умумий амалиёт шифокорининг вазифалари. (Семинар)
6.Лойиҳа материаллари бўйича даволаш-профилактика муассасаларини гигиеник баҳолаш. Лойиҳанинг асосий элементлари ва уларни ўқиш қоидалари. Тушунтириш хати, ситуацион ва бош режани баҳолаш. ДПМ нинг ўқув лойиҳаси элементларини тайёрлаш. (Лойиҳа устида ишлаш).
7.Касалхона хоналари микроиқлимининг гигиеник аҳамияти. Касалхона хоналари микроиқлимининг аҳамияти. ДПМ микроиқлими кўрсаткичларига бўлган гигиеник талаблар. Хоналардаги ҳарорат тартиби кўрсаткичларини текшириш усуллари, уларни баҳолаш. Хона ҳавосининг намлигини ўлчаш усуллари, уларни баҳолаш. Хонадаги ҳаво ҳаракати тезлигини текшириш, уни баҳолаш.  
8.Касалхона хоналари ҳавосининг антропоген ифлосланиши ҳақида тушунча. Касалхона хоналари ҳавосининг тозалигини аҳамияти, уларни ифлослаш манбалари, касалхона хонаси ҳавосидаги СО2 газининг миқдорини текшириш ва баҳолаш. Хона ҳавосининг бактериал ифлосланганлигини аниқлаш усуллари. Хонадаги ҳаво алмашиниш карралигини ҳисоблаш.   
9.Касалхона хоналари ёритилганлигининг аҳамияти. Хоналар инсоляцияси ва ёритилганлигининг физиологик ва  гигиеник аҳамияти. Хонадаги инсоляцион тартибни аниқлаш. Хонанинг табиий ва сунъий ёритилганликнинг асосий  кўрсаткичларини текшириш ва баҳолаш. Хонанинг сунъий ёритилишини гигиеник баҳолаш, талаб этиладиган ёритгичлар сонини ҳисоблаш.  
10.ДПМда рационал сув таъминотининг аҳамияти. Ичимлик сувининг сифатини яхшилашнинг замонавий усуллари ҳақида тушунча. Ичимлик сувининг сифатига бўлган гигиеник талаблар ва унинг сифатини яхшилаш усуллари. Сувни тиндириш, коагулянт дозасини ҳисоблаш. Сувни зарарсизлантириш, сувнинг хлорланишини назорат қилишнинг субъектив ва объектив усуллари.  

11.ДПМларда ИНМлардан фойдаланилганда дозиметрик ва   радиометрик назорат ўтказишнинг асослари. Ҳимоя принциплари. ДПМларда фойдаланадиган ионлантирувчи нурланиш манбаларининг турлари, уларга умумий таъриф. Санитар-дозиметрик назорат ҳақида тушунча. Умумий ва шахсий дозиметрик назорат, асбоблар, таъсир этиш принциплари, ўлчашларни ўтказиш тартиби ва натижаларни баҳолаш. ДПМ ларда ИНМ фойдаланилганда радиометрик назорат, асбоблар, уларни таъсир этиш принциплари, ўлчашларни ўтказиш тартиби ва уларни баҳолаш. ДПМда ИНМ фойдаланилганда ходимлар ва пациентларни ҳимоялашнинг аҳамияти. Ташқи нурланишдан ҳимояланишнинг асосий принциплари ва ҳисоблаш. Очиқ ионлантирувчи нурланиш манбалари билан ишлаганда ҳимояланиш тадбирлари.
12.Ташкиллаштирилган болалар жамоаларида УАШ ишининг гигиеник жиҳатлари. Мактаб врачи ишининг асосий бўлимлари. Санитар-гигиеник ишларнинг мазмуни. Болалар ва ўсмирлар ўртасида санитар оқартув ишларни ўтказишнинг аҳамияти ва асосий принциплари. Мактабдаги санитар оқартув ишлар бўйича санитар бюллетенни расмийлаштириш учун материал тайёрлаш.  
13.Болалар ва ўсмирларнинг жисмоний ривожланишини  текшириш усуллари ва унинг назорати (шахсий ва жамоа тарзда). Болалар ва ўсмирларнинг жисмоний ривожланишининг асосий кўрсаткичлари, уларни текшириш усуллари. Болаларнинг жисмоний ривожланганлигини баҳолашнинг умумий асослари. Жисмоний ривожланишни регрессия шкаласи ва комплекс схема усулида баҳолаш. Болаларнинг жисмоний ривожланишини центил шкаласи бўйича баҳолаш. Мактабларда жисмоний тарбия дарсларини ташкил қилишда жисмоний ривожланиш даражасини ҳисобга олиш.
14.Мактабда ўқитиш ва тарбиялаш шароитларини оптималлаштириш асослари. Мактабларни лойиҳалаштириши, қурилиши ва жиҳозланишига бўлган гигиеник талаблар. Болалар ва ўсмирларни ўқитиш шароитларига бўлган гигиеник талаблар. Мактаб мебелларининг аҳамияти ва уларга бўлган гигиеник талаблар, болаларни партага тўғри ўтказилишини назорат қилиш. Мактаблардаги дарс жадвалларига бўлган асосий гигиеник талаблар, дарс жадвалини таҳлил қилиш.  
15.Ишлаб чиқаришда УАШ ишининг гигиеник жиҳатлари. УАШ ишининг асосий бўлимлари, санитар-гигиеник ишларнинг мазмуни, унинг мақсади. Ишчиларни даврий тиббий кўрикдан ўтказиш ҳақида тушунча, унинг мақсади. Тиббий кўрик ўтказишни тайёрлаш ва уни ўтказишда УАШнинг вазифалари.    

16.Корхоналарда шовқин ва тебранишли вазиятларни текшириш ва баҳолаш. Ишлаб чиқаришдаги шовқин ва тебранишнинг гигиеник аҳамияти, уларни ишчилар организмига зарарли таъсирларини олдини олиш чоралари. Шовқин ва тебранишни ўлчашни ўтказиш қоидалари, фойдаланиладиган асбоблар ва жиҳозлар. Шовқин-тебранишли азиятларни текшириш натижаларини расмийлаштириш, уларни баҳолаш.
17.Чангга оид патологиялар хақида тушунча. Ишлаб чиқаришга оид чангларнинг гигиеник аҳамияти, чангларнинг турлари. Чангга оид патологиялар, олдини олиш тадбирлари. Ишчи зонаси ҳавосининг чангланганлигини аниқлаш. Тортиш усулини қўллаганда ҳаво намунасини олиш қоидалари. Чангланганлик даражасини ҳисоблаш усули ва олинган натижаларни баҳолаш.  
18.Кимёвий омилларни умумзахарли ва махсус таъсири ҳақида тушунча. Ишчи зонаси ҳавосини кимёвий моддалар билан ифлосланганлигининг гигиеник аҳамияти. Ишчи зонаси ҳавосинининг чангланганлигини тезкор усулларда аниқлаш усуллари.   УГ усули бўйича кимёвий моддаларнинг концентрациясини аниқлаш. Ҳаводаги симоб буғларининг концентрациясини аниқлаш. Моделли шароитда текширишларни ўтказиш. 
19.Корхоналарда соғломлаштириш тадбирлари. Ишлаб чиқариш муҳитининг ишчиларнинг саломатлик ҳолати учун аҳамияти. Ишлаб чиқариш муҳитини соғломлаштириш бўйича тадбирлар.  
20.Фавқулотда вазиятлар ва ҳалокатларда УАШ ишининг гигиеник жиҳатлари. Табиий ва техноген ҳалокатларни бартараф этишда УАШнинг ўрни. Экстремал ҳолатларда инсон организмига атроф-муҳитнинг асосий омилларини таъсир характери. Ҳалокатлар ва экстремал вазиятлар натижасида келиб чиқадиган санитар-гигиеник ва эколого-гигиеник муаммолар. Фавқулотда вазиятларда аҳолини сув таъминотини ташкил этишни санитар-гигиеник назорати масалалари. Фавқулотда вазиятлар ва ҳалокатлар ўчоғида муаммоларни ечимини топишда УАШнинг ўрни. Радиацион авариялар ва уларнинг профилактикаси. Радиацион авариялар оқибатларини бартараф этишда УАШнинг ўрни. 
21.ЎзР аҳолисининг энг муҳим юқумли бўлмаган касалликлари профилактикасининг гигиеник жиҳатлари. ЎзРда замонавий касалланиш тузилмасининг тавсифи ва юқумли бўлмаган етакчи шаклдаги патологияларнинг профилактикасининг долзарблиги. Касалликларнинг бирламчи, иккиламчи ва учламчи профилактикаси ҳақида тушунчаларнинг тавсифи. Ўпка касалликлари, юрак-қонтомир, қон ва қон ҳосил қилувчи аъзолар касалликлари, овқат хазм қилиш аъзолари касалликлари, онкологик, руҳий-асаб ва буйрак ва сийдик чиқариш йўллари касалликларини профилактикасининг гигиеник асосларининг тавсифи.   

 22.ДПМда санитар ва эпидемияга қарши тартибни таъминлашнинг гигиеник жиҳатлари. ДПМларда СанҚваМ №0292-11 бўйича санитар ва эпидемияларга қарши тартибга бўлган талаблар. Касалхона (поликлиника) бўлимини санитар текширишдан ўтказиш. 
 
Амалий машғулотлар мультимедия қурилмалари билан жиҳозланган аудиторияда бир академик гуруҳга бир ўқитувчи томонидан ўтказилиши лозим. 
Амалий машғулот давомида аниқ бир мавзуларни назарий жиҳатдан чуқур ўрганиш, услубий жиҳатдан долзарб бўлган мавзуларни чуқур тахлил қилиш, алоҳида муоммолар бўйича илмий жиҳатдан ишлаб чиқиш мақсадида  савол-жавоб, суҳбат, доклад ва рефератларни муҳокама қилиш, ёзма назорат ишларини олиш, вазиятли масалаларни муҳокама қилиш ва тест саволларига жавоб бериш орқали эгалланилади. Шу билан бирга машғулот давомида интерфаол усуллардан ва компьютер, инновацион технологиялардан фойдаланган ҳолда назарий билимларни мустаҳкамлаш лозим.

Амалий машғулотларни ўтказишда қуйидаги дидактик тамойилларга амал қилинади:

Амалий машғулотларнинг мақсадини аниқ белгилаб олиш;

Ўқитувчининг инновацион педагогик фаолияти бўйича билимларни чуқурлаштириш имкониятларига  талабаларда қизиқиш уйғотиш;
Талабада натижани мустақил равишда қўлга киритиш имкониятини таъминлаш;

Талабани назарий-методик жиҳатдан тайёрлаш.
Амалий кўникмалар рўйхати:

1.Овқатланишнинг адекватлигини баҳолаш;
2.Касалхона хоналарининг микроиқлимни ўрганиш ва баҳолаш;
3.Касалхона хоналари ҳавосининг антропоген кимёвий ифлосланганлигини текшириш ва баҳолаш (карбонат ангдрид гази мисолида);
4.Касалхона хоналарининг табиий ва сунъий ёритилганлик ҳолатини баҳолаш;
5. Ичимлик сувининг зарарсизлантирилиш сифатини текшириш ва баҳолаш;

6.Аҳоли ўртасида соғлом турмуш тарзини шакллантириш масалалари бўйича  ишларни ўтказиш;
7.ДПМ ларда даволовчи-ҳимояловчи ва санитар ва эпидемиологик      тадбирларни таъминлаш учун шароитларни баҳолаш;
8. Болалар ва ўсмирларнинг жисмоний ривожланишини баҳолаш (регрессия шкаласи, комплекс усули, центил шкаласи бўйича);
9.Касалликларнинг бирламчи ва иккиламчи профилактикаси бўйича тавсиялар бериш;
10.Даволаш-профилактика муассасаларида тиббий ходимларнинг саломатлигини таъминловчи меҳнат шароитларини ташкил қилиш.
Ўқув амалиётини ташкил этиш бўйича кўрсатма ва тавсиялар

Талабаларнинг “Гигиена. Тиббий экология” фани бўйича ўқув амалиётини бажариш таълим жараёнининг 50%ини ташкил қилади ва амалий машғулотлар “Атроф муҳит гигиенаси” кафедрасида “Умумий  гигиена” тематик хоналарида ўтказилади.

Амалий машғулотда амалий кўникмаларга ўргатиш жараёни батафсил режалаштирилади ва бир неча босқични ўз ичига олади:

1.Биринчи босқич – машғулотнинг мақсади ва вазифаларидан келиб чиқган ҳолда ўрганилаётган амалий кўникмани ўрганиш  мотивацион асоси аниқланади, унинг назарий жиҳатлари муҳокама қилинади. Амалий кўникмаларни  амалга ошириш учун керакли асбоб анжомлар билан ишлаш механизми, ишлатиш қоидалари билан талаблар таништирилади.

Биринчи босқични амалга ошириш учун кафедрада барча асбоб анжомлар мавжуд ва ишчи ҳолатда бўлиши лозим.

2. Иккинчи босқич – амалий кўникмани намойиш қилиб бериш ва кўп марта машқ қилиш. Бу босқични амалга ошириш учун амалий кўникмаларни қадамма қадам алгоритми педагог томонидан ва видеофильмлар орқали намойиш этилади, алгоритм асосида босқичма босқич тўғри бажаришга алоҳида эътибор қаратилади.  Талаба амалий кўникмани мустакил, бироқ педагог назорати остида, талабалар ўзаро бир-бирида кўп марта машқ қилиб ўрганадилар. Бошида барча босқичларини алоҳида, кейин умумлаштирган ҳолда  тўлиқ ва тўғри бажара олгандан сўнг мустақил қўллашга рухсат берилади.

Иккинчи босқични амалга ошириш учун кафедра томонидан ишлаб чиқилган амалий кўникмалар қадамма қадам алгоритми ва видеофильми, ўқув-услубий қўлланмаси, бажариш  схемаси ёки техникаси ва ҳ.к., баҳолаш мезонлари ишлаб чиқилган бўлиши лозим. Асбоб анжомлар бўлиши лозим ва керакли шарт шароитлар (максимал даражада иш шароитига яқин моделлаштирилган) яратилиши лозим. Бу босқичда педагог назорат қилади ва керак бўлганда талабалар ишидаги хатоликларни тўғирлайди. Бу жараёнда талаба ҳаракатлари видеотасвирга олиниб ўзига намойиш этилиши, критик муҳокама қилиниши  мумкин. Талаба, унинг хатоси нимада эканлигини, ўқитувчига ва бошқа талабаларга тушунтириб беради ва сўнгра муолажани такрорлайди. Интерфаоллик шунда намоён бўладики, бунда бошқа талабалар эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда иштирок этадилар. Амалий кўникма автоматизм даражасигача етказилиши мақсадга мувофиқ.

3. Учинчи босқич - ўрганилган билим ва амалий кўникмани амалда қўллаш. Бу босқичда  талаба ўзлаштирилган билим ва амалий кўникмани қўллашга, олинган натижаларни таҳлил қилишга ва шу маълумотлар асосида ҳаракат тактикасини белгилашга педагог назоратида ўргатилади.

Учинчи босқични амалга ошириш учун кафедра томонидан ишлаб чиқилган ўқув, услубий қўлланмалар, фотосуратлар, вазиятли масалар ва тестлар тўплами, кейслар, ва ҳ.қ. ишлатилиши лозим. Интерфаоллик шунда намоён бўладики, бунда бошқа талабалар нафақат эксперт сифатида чиқишда ва ўқитилаётган талабанинг амалий кўникмани тўғри ўзлаштирганлигини баҳолашда балки командада ишлашда иштирок этадилар. 

4. Тўртинчи босқич – ҳулоса. Бу босқичда  педагог талаба томонидан олинган билим ва эгаллаган кўникмани амалиётда, турли хил вазиятларда, фаолият жараёнида тўғри ва тўлиқ қўллай олишига ишонч ҳосил қилиши керак ва шунда амалий кўникма ўзлаштирилди деб хисобланади.

Тўртинчи босқични амалга ошириш учун талаба мустақил ишлаши педагог томонидан назорат қилинади, баҳоланади.

Машғулот сўнггида ўқитувчи ҳар бир талабанинг амалий кўникмани ўзлаштирганлигини тасдиқлайди. Талаба амалий кўникмани ўзлаштира олмаган вазиятларда, машғулотдан ташқари вақтда мустақил ўзлаштириш тавсия этилади ва педагогга қайта топширади. Талаба барча амалий кўникмаларни ўзлаштирган ҳолда фанни ўзлаштирган ҳисобланади.
Лаборатория ишларини ташкил этиш бўйича кўрсатмалар

Фан бўйича лаборатория ишлари намунавий ўқув режада кўзда тутилмаган.
V. Мустақил таълим ва мустақил ишлар

Гигиена. Тиббий экология фанидан тавсия этилаётган  мустақил ишларнинг  мавзулари:
1.Гигиенанинг ривожланиш тарихи. ЎзРда гигиена фанининг шаклланиши ва ривожланиши.
2.Шахсий овқатланишнинг адекватлигини ўрганиш ва баҳолаш.
3.Беморларнинг овқатланишини ташкил қилиш ва сифатини назорат қилиш.
4.Овқатдан заҳарланишлар ва уларнинг профилактикаси.
5.Лойиҳа материаллари бўйича даволаш-профилактика муассасаларини баҳолаш.
6.Касалхона ичи инфекцияларини келиб чиқиши учун ҳавонинг бактериал ифлосланганлигини аҳамияти.
7.Ичимлик суви сифатини яхшилашнинг асосий усуллар.
8.Санитар-дозиметрик назорат ҳақида тушунча.
9.Ўқувчиларни гигиеник тарбиялаш.
10.Руҳий физиологик омилларга гигиеник таъриф, организмга уларнинг зарарли таъсирини олдини олиш тадбирлари.
11.Болалар муассасаларини лойиҳалаштириш қуриш ва жиҳозлашга бўлган гигиеник талаблар.
12.Кийим бошлар ва оёқ кийимлари гигиенаси. Кундалик турмушда фойдаланиладиган синтетик полимер материаллардан тайёрланган уй-рўзғор буюмлари, боғлов материаллари, идишларни қўллаш гигиенаси.
13.Тупроқ хосил қилувчи омиллар.
14.Шаҳар муҳитига гигиеник таъриф.
Фан бўйича мустақил иш аудитория ва аудиториядан ташқарида ўтказилади.
Талаба мустақил ишини ташкил этишда қуйидаги шакллардан  фойдаланади:
-Аудитория машғулотларидан ташқари тренажер, муляж ва симуляцион залларида/марказларида тасдиқланган амалий кўникмаларни педагог назоратида сон ва сифат жиҳатдан бажариш ва амалий кўникмаларни ўзлаштириш дафтарларида акс эттириш

-Айрим назарий мавзуларни ўқув адабиётлари ёрдамида мустақил ўзлаштириш;

-Берилган мавзу бўйича ахборот (реферат) тайёрлаш;
-Фаннинг мавзулари устида махсус ёки илмий адабиётлар (монографиялар, мақолалар) бўйича ишлаш ва маърузалар қилиш;

-Вазиятли масалалар ечиш;

-График органайзерларни ишлаб чиқиш;

-Кроссвордлар тузиш ва ечиш;

-Презентация ва видеороликлар тайёрлаш, ҳамда мустақил иш жараёнида кенг қўллаш ва ҳ.к.

Фан бўйича курс иши (лойиҳаси)

Фан бўйича курс иши ўқув режасида кўзда тутилмаган
VI. Асосий ва қўшимча адабиётлар ҳамда ахборот манбаалари

